
Т А Н И Ю Н Ю Н Ё М Е Р Е 
Чӑвашсен пӗрремӗш 

актриси, ҫӗршывӗпех па-
лӑрнӑ пултаруллӑ Тани 
Юн "Мосфильм" ӳкернӗ 
кинофильмсенче те выля-
нӑскер, хӑйӗн юн тӑхӑмӗ-
сенче паянхи кун та пурӑ-
нать. Искусство еткерлӗ-
хне ывӑл-хӗрӗсене, 
вёсен мӑнукӗсене парса 
хӑварнӑ вал. 

• АНДРЕИ ГРАДОВ КИНОАКТЕР, СВЕТЛАНА БЕРЕЗКИНА ТАТА ТАНЯ 
ГРАДОВА. 

• ПЕТР ГРАДОВ. 

ҪАПЛА, пурӑнать Тани Юн юнӗ. 
Иоаким Максимов-Кошкинскипе иккӗшӗ 
ҫемье ҫавӑрса Изида хӗр ҫуратнӑ. 
Пӗртен-пӗрскер, чун тӗпренчӗкӗ - вал 
хӑйӗн ашшӗ-амӑшӗн чӗрине амантса 
хӑварса ҫамрӑклах автокатастрофӑра 
вилет. Ытла та йывӑр суран хӑварнӑ 
вӑл вӗсен чӗринче. Чипер хӗр пулса 
ҫитӗннӗскер, Петр Градов поэта качча 
тухать, ывӑлпа хӗр ҫуратать: Андрейпе 
Таня. Юратса ҫуратнӑ ачасем яланах 
илемлӗ пулаҫҫӗ. Вун ултӑ ҫул пӗччен 
пурӑнать Петр Градов Изидӑна ҫухат-
нӑ хыҫҫӑн. Вӑл ӑна ӑсран каймалла 
юратнӑ, ун ячӗпе сахал мар сӑвӑ 
хайланӑ. Чунӗ ҫунса кӗлленсен тин 
ватӑларахпа хӑйне валли тепёр мӑшӑр 
тупма пултарнӑ - вырӑс хӗрне -
Ольгӑна качча илнӗ. Ҫапах та мӗн пур 
шухӑшӗ, аса илӗвӗ, ачисемпе пӗрле 
пӗр йӑвара килӗштерсе пурӑнни, по­
эзи хавхаланӑвӗ - йӑлтах Изида 
ячӗпе... 

Вӗсен ывӑлӗ Андрей Градов -
Раҫҫейри паллӑ киноактер. Ача чухне 
ӑна Максимов-Кэшкинскисем хӑйсен 
патӗнче курасшӑн пулнӑ, вӑл ытларах 
унта ҫитӗннӗ. Метрика кӗнеки ҫине те 
Андрее чӑваш тесе ҫыртарнӑ. А.Гра­
дов Мускаври Щукин ячӗллӗ театр 
училищинчен вӗренсе тухнӑ. Репетици-
сенче Андрей питӗ вӑр-вар пулнинчен 
преподавательсем тӗлӗннӗ. Артист 
тата режиссер ӑсталӑхне вӑл ҫӑмӑл-
лӑн вӗренни - Тани Юнпа И.Макси-
мов-Кошкинский юнӗ унра чупнинче 
пулӗ. Андрей Градов чылай кинофиль-
мра укерӗннӗ, халӗ те ӑна час-часах 
рольсем сӗнеҫҫӗ: "Место встречи 
изменить- нельзя" :синофильмра вал 
Тараскин рольне вылянӑ, "Берегите 
женщин" кинора - журналист, каярахпа 
"Ундина", "Черная богиня" сериалсен-
че вылять, тӗрлӗ рекламӑсенче ӳкер-
ӗнет. Андрей пурӗ 100 ытла кинофиль-
мра тӗрлӗ роль калӑпланӑ. Нумай 
ҫӗршывра гастрольте пулнӑ, ашшӗпе 
иккӗшӗ час-часах пӗрле тӗл пулусене 
кайнӑ. Шупашкара та сахал мар 
килнӗ. 

- Пурнӑҫра вара вӑл питӗ лӑпкӑ, 
йӑваш та ырӑ кӑмӑллӑскэр, - каласа 
парать вӗсен тӑванӗ Светлана Берез-
кина, - илемлӗ арҫын, интеллигентлӑ, 
хӑйне тивӗҫлӗ тытма пултараканскер. 
Таньӑпа та, Андрейпе те хутшӑнса 
калаҫма яланах кӑмӑллӑ. Вёсем чӑ-

ваш халахне яланах асра тытаҫҫе, 
хӑйсен кукамӑшӗ-кукашшӗне - Тани 
Юнпа И.Максимов-Кошкинские хисеп-
ленишӗн савӑнаҫҫӗ, хӑйсем вӗсен 
йӑхӗкчен пулнишӗн савӑнаҫҫӗ, чӑваш 
халӑхӗ вӗсене асра тытнипе мухта-
наҫҫӗ. Ашшӗ, Петр Градов, вӗсене 
ҫак ҫыхӑнӑва малалла та аталантарма 
хушса хӑварнӑ. Ывӑлне халалласа, 
вӑл пӗчӗккӗ чухнех, ҫапла сӑвӑ йӗрки-
сем ҫырнӑччӗ: 

Сӗтел хушшинчен тухрӗ те ман 
ывӑлӑм, 

симӗс куҫлӑ турӑ, 
Ҫут тӗнчере никам та калайми 
сӑмаха каларӗ. 
Вӑл чаплӑ сӑмахсене чӑтма 

пултараймастчӗ -
тепӗр чухне питех те кутӑнччӗ. 
Чи хаклӑ сӑмахне вара тӳрех 

каларӗ -
"Аттеҫӗм, эсӗ Таньӑпа иксӗмӗршӗн 
анне те пулӑн",- терӗ. 

Мӗн калас тенине каларӗ, 
сӑмахсӑр та ӑнланмаллаччӗ. 
Анчах та эп ача пек макӑртӑм -
Телейлӗ те, телейсӗр те ҫав 

самантра эп пултӑм. 
Таня та пултаруллӑскер, Мускав 

патшалӑх кинематографипе театр ис-
кусствин институте пӗтернӗ, искусст­
вовед. Хӑй вӑхӑтӗнче вӑл "иперация 
"Ы" и другие приключения Шурика" 
фильмра укерённӗ: унта Шурик Тань-
ӑна, ҫулталӑкри пӗчӗк хӗрачана 
пӳлӗмре йӑтса ҫӳрет Хальхи вӑхӑтра 
ашшӗн Петр Градовӑн тата кукамӑш-
ӗпе кукашшӗн архив ӗҫӗсемпе ӗҫлет, 
йӗркене кӗртет, тӗрлӗ хуласенчи паллӑ 
ҫынсемпе нумай ҫыру ҫуретет. Сӑвӑ 
та ҫырать. Упӑшкипе, Сергейпе, ывӑл 
ҫитӗнтереҫҫӗ. Ӑна кукашшӗ ятне панӑ 
- Петр Градов. Мӑнукӗ кукашшӗ ячӗпе 
Севастопольте теплоход пуррине те, 
унӑн Раҫҫейӗпех паллӑ "Легендарный 
Севастополь" гимнне те пӗлет, Макси-
мов-Кошкинскисен еткерлёхне малал­
ла тӑсать. Искусствӑна парӑнса ӗҫленӗ 
ҫынсен ҫемйинче пултаруллӑ телӗр 
ҫамрӑк ҫитӗнет. Унӑн юнёнче Тани Юн 
юнӗ чупать. 

Петр Градов мен ӗмӗр тӑршшӗ-
пех хӑйӗн пурнӑҫне Чӑваш Енпе 
ҫыхӑнтарнӑ, чӑваш поэчӗсен сӑвви-
сене вырӑсла куҫарнӑ, хӑех вуланӑ, 
Чӑваш радио фондне парнелесе хӑ-

варнӑ. Унӑн ячӗ Максимов-Кошкинс-
кисемпе пӗрле яланах чӑваш халӑх 
асӗнче те упранӗ. Вӑл ҫырнӑ нумай 
сӑвва композиторсем юрра хывнӑ, 
вӗсем Раҫҫей культурин ылтӑн фон-
дне кӗнӗ - "Пропел гудок заводской", 
"Когда уходит женщина", "Вечерний 
вокзал" тата ытти те. Унӑн юррисем 
Л.Зыкина, И.Кобзон, Г.Отс, Л.Лещен-
ко, Т.Шмыга репертуарӗнче сахал 
мар пулнӑ. П.Градов - темиҫе мю­
зикл тата 30 сӑвӑ кӗнеки авторе. Вал 
Раҫҫейри эстрада программисен тата 
уяв концерчӗсен сценарийӗсене хат-
ӗрленӗ, Раҫҫейри тӗрлӗ облаҫсенче, 
наци республикисенче иртнӗ драма-
тургсен семинарӗсен ертуҫи пулнӑ. 
Вӑлах Пӗтӗм Союзри 1968, 1970, 
1973, 1977, 1999 ҫулсенчи тата Петӗм 
Раҫҫейри ултӑ юрӑ конкурсӗсен лау-
реачӗ пулнӑ. 

Светлана Березкина килӗнче Петр 
Градов ӑна парнеленӗ "Ты и море" 
кӗнеке упранать. Ӑна П.Градовӑн тӑ-
ванӗсем Светлана Ивановна унӑн 
еткерлӗхне тивӗҫлипе упраса-йӗркеле-
се пынӑшӑн парнеленӗ. Унта С.Остро-
вой поэт ҫырнӑ рецензире ҫапла 
каланӑ: "Эпӗ хамӑн тусӑмӑн пултару-
лӑх анлӑхӗнчен вӗҫсӗрех тӗлӗнетӗп". 
П.Градовӑн сӑввисенче ҫепӗҫ лирика 
та, кулӑш та, гражданла тема та 
пысӑк пӗлтерӗшлӗ: 

Мухгав пусмипе хӑпарма 
сӗкӗнместӗп, 

Килӗшет ытларах флейтӑпа 
параппан. 

Поэзийӗм! Эп - сан салтаку, 
пӗлетӗп, 

Майор та, сержант, ефрейтор 
пулман. 

- Салтак? Епле-ха пӗр чапсӑр, 
хисепсӗр? 

Илтетӗп эп йӗкӗлтемӗш ыйту. 
Мани'ан ҫынлӑх хахлӑрах, 

илтсемӗр/ 
Вӑл - чапран ҫӗр хут ҫӳллӗ 

сӑрт-ту. 

Ҫирӗммӗш ӗмӗрӗн мӗн пур 
ыйтӑвне 

Эпӗ пӗрген-пӗр унпа 
улӑштарӑттӑм -

Ҫынна ҫын пулнишӗн юрат 
этемле 

Май пур таран пулӑш кӑштаххӑн. 

Тани Юнӑн тӑванӗн хӗрӗ - Свет­
лана Ивановна Березкина, Шупаш-
карта пурӑнаканскер, вӗсен ҫемйин 
пултарулӑх еткерлӗхне пирӗшти пек 
упраса пурӑнаканскер, ҫак материа­
ла хатӗрлеме нумай пулӑшрӗ. Вӑл 
пӗр самантлӑха та хӑйӗн таса 
тивӗҫне манмасть, Тани Юнпа 
Иоаким Максимов-Кошкинскисен вил 
тӑприне вӑтӑр ҫула яхӑн ӗнтӗ пӑхса 
тӑрать. Ҫав самантсенчен пӗринче 
ҫуралнӑ та унӑн Тани Юна халалла-
нӑ сӑвви. 

ЮРАТНӐ ТАНИ ЮН 
АКТРИСӐНА 
ХАЛАЛЛАСА 

Инҫет ҫӑлтӑр ҫути 
Ҫаплах-ха ҫунать. 
Инкексен ахрӑмне 
Сас парса тавӑрать. 

Кинолента ҫинче 
Эс ҫаплах ҫулӑм пек -
Юланутҫӑ-пике, 
Куҫ хӳри - вӗлт ҫиҫет. 

Чун пӑлханчӗ епле 
Ҫав сӑна ас илсен. 
Эс ҫаплах, ав, вӗҫен 
Экран ран - ӗмӗрсен ӗмӗтне. 

/ С ӑ в ӑ с е н е автор к у ҫ а р н ӑ Д 

Ҫав вӑхӑтрах унра хӑйӗнче те 
искусство вучӗ тӗлкӗшет . Ахӑр, 
Тани Юн юнӗ канӑҫ памасть . 
Светлана сӑвӑсем ҫырать, кӗнеке 
валли хатӗрлет. Унӑн хӑш-пӗр Сав­
вине Василий Кервен чӑвашла ку-
ҫарнӑ . Акӑ вӗсенчен пӗри: 

ТӖЛӖКӖМРЕ 
Тӗлӗкӗмре 

паян мана 
Шур парӑс евёр курӑнатӑн. 
Тӗлӗкӗмре 

санпа пӗрле 
Ҫула тухмашкӑн туртӑнтӑм. 
Тӗлӗкӗмре эс пӑшӑлтатнӑччӗ. 
Тӗлӗкӗмре 

гелей енне 
Пӗрле ишме те тухрӑмӑр. 
Йӑлт урӑхла-ҫке пурнӑҫра -
Хӑпмасть инкек те тунсӑхӑм. 

Л ю д м и л а С А Ч К О В А . 


